
МҰҒАЛІМНІҢ ЗЕРТТЕУШІЛІК ҚЫЗМЕТІ: АРТЫҚШЫЛЫҚТАРЫ МЕН    КЕДЕРГІЛЕРІ

Адуова Бижан Тулешовна
«Дарынды ер балаларға арналған « БІЛІМ-ИННОВАЦИЯ» лицей-интернаты» КММ-нің қазақ тілі мен әдебиеті пәні мұғалімі

Аннотация
       Мақалада мұғалімнің сабақты зерттеу тәжірибесі көрсетілген. Жұмыста диалогтік оқыту негізінде оқыту тәжірибесін жетілдіру мәселелері талқыланады. Жаңа тәсілдер оқушылардың сөйлеу дағдыларын дамытуға бағытталған.

Аннотация
         В статье представлен опыт учителя по исследованию урока. В работе рассматриваются вопросы по совершенствованию практики преподавания на основе диалогического обучения. Новые подходы ориентированы на развитие навыков речевой деятельности обучающихся.

Аbstract
       The article presents the experience of a teacher in researching a lesson. The paper discusses questions to improve teaching practice based on dialogic learning. New approaches are focused on the development of speech skills of students.



          Оқу-оқушы үшін қызықты болуы керек. Бала ой еңбегінен рахатқа бөленіп, шығармашылықпен ізденіс жолына түскенде ғана мұғалім еңбегінің табысы мойындалады. Сабақ үстінде оқушыны қызықтыра білу-ұстаз шеберлігіне байланысты. Осы орайда Lesson Study жас мұғалімге де, тәжірибелі ұстазға да іс-тәжірибесін жетілдіруде үлкен әсер ететіне сенімдіміз. 
         Дарынды ер балаларға арналған лицей-интернатында алғашқы           жылдары тәжірибиемізге енгізгенде, көбіне сабақты зерттеу жұмысын жоспарға сай жүргізілуі керек болғандықтан, жалпылама сабақты зерттеу айналымын сақтай отырып өткізетінбіз.Бұл жұмыстың сабақтағы іс-әрекеттегі зерттеудің ерекше үлгісі болып табылатынына және мұғалімнің кәсіби біліктілігін жетілдіруге бағытталған үдеріс екендігіне үстіртін қарайтынбыз. Соңғы үш жылдың көлемінде мұғалімдер үшін кәсіби білім алумен қатар тәжірибиесіне айтарлықтай ықпал  ететін, үздіксіз кәсіби дамуына мүмкіндік туғызатын үдеріс болғандықтан, осы әдісті лицейде жүзеге асыруда бір реттік іс-шара ретінде қабылдамай, оны талдап, жинақтап,бағалау деңгейіне жеткізу қажет екенін және бұл үдеріс лицейдің даму жоспарына сай жоспарланып жүргізілетін болған жағдайда ғана өз нәтижесін көрсете алатынын түсіндік. Осындай ерекшеліктерді назарға ала отырып, біз лицейде сабақты зерттеу жұмысын қоғамдық-гуманитарлық, жаратылыстану-математикалық бағытында жүргізуді ойластырдық. Сабақты зерттеу тақырыбын анықтау үшін мұғалімдер өзара дөңгелек үстел өткізіп, сөйлеу белсенділігі төмен сыныпты анықтап, ортақ тақырыпты таңдадық. Ортақ тақырыпты таңдау үшін «Ортақ идея» стратегиясын қолданып, әр мұғалім өзінің өзекті сұрағын парақшаға жазды. 
Осы қадамдардан кейін «Зерттеушілік әңгіме оқушылардың ойын қалай тұжырымды білдіруге жетелейді?» атты сабақты зерттеу тақырыбымыз анықталды. 8«В» сыныбындағы А,В,С үш оқушыны зерттеуге  алдық. А,В,С оқушыларды таңдау барысында мектеп психологінің диагностикалық материалдарын, сынып жетекшілері мен пән мұғалімдерінің және ата-аналармен сұхбаттасу нәтижелеріне сүйендік. Зерттелетін сабақтар қазақ әдебиеті, ағылшын тілі, Қазақстан тарихы болып белгіленді.
       Lesson Study топтары жұмысының мынандай жақтарына назар аударуды жөн: Біріншіден, LS топтарының жасақталуы мұғалімдердің өз еркі бойынша жүзеге асырылғандығы дұрыс. Осы арқылы оларда өз жұмысының нәтижесіне деген жауапкершіліктің артатындығы анық. Мұнда фокус топтарына қосылғысы келмейтін мұғалімдерді күштеуге болмайтынына назар аудару керек. Ондай педагогтармен басқаша жұмыс жасаған орынды.
         Сабаққа дейін оқушыларға арналған сұрақтар топтамасын оқушы үнін ескеретіндей қою қажет. Екіншіден, зерттеу сабағында сабақты жүргізетін мұғалім мен қадағалаушы мұғалімдердің міндеттері нақты жолға қойылуы шарт.
         Үшіншіден, мектеп әкімшілігі тарапынан фокус топтарының жұмысын мұқият қадағалаудың қажеті шамалы болар, өйткені әсіресе қадағалау мардымсыз нәтижеге әкелетіндігі белгілі. Жыл бойы мектеп әкімшілігі мүшелері тек бір ғана фокус топтарының жұмысына қатысып, олардың жұмысының қарқынды және тиімді өтуіне атсалысқаны жөн. Басқа фокус топтары әкімшіліктің ерекше ынтасын көргеннен соң, осы топтардың жұмысына қызығушылық танытып, солардан үйренетіндігі әбден ықтимал. Бұл жерде тек фокус топтарының жұмыс нәтижелерін алдын-ала айқындап алған дұрыс болар. Мысалы, сондай құралдардың бірі ретінде фокус топтарының портфолиосын атауға тұрарлық. Белгіленген мерзім соңында (тоқсан немесе оқу жылы) әр Lesson Study тобы мектептің алқалы бір жиынында өз портфолиоларымен барша жұртты таныстырып, жұмыстарын қорытындыласа.
      Жұмыс барысына тоқталсақ: сабақты зерттеудің үш айналымын үш тоқсанға бөліп өткіздік. Әр айналым аяқталғаннан кейін зерттеу тобы жұмыстарды жинақтап, әдістемелік кеңестерде ұжымның алдында есебін беріп отырды.Сабақты зерттеу жұмыстарын саралай келе,рефлексивтік есептерімізден оқыту тәжірибесіндегі өзгерістерді байқадық: қазақ әдебиетінің алғашқы зерттеу сабағындағы А.В.С деңгейлік тапсырмалар өз нәтижесін бермеді, тапсырма орындау, бағалау кезінде көп уақыт пен орындау қиындығына тап болды. Келесі тапсырмаларды А.В.С деңгейіне  теңдестіріп жасап, әркімнің өз таңдау қалауына қарай орындауына шешім қабылданды.Бұдан ұтқанымыз: тапсырма біртектес болғанмен, оқушылардың орындау жолдарында әр түрлілік байқалды. «Қабырғадағы рөл», «Оқиға картасы», «Данышпан үкілер», «Соңғы сөйлемді мен айтамын», «Өз ұстанымыңды айқында», «Эмоциялар графигі», «Менталды карта», «Тыңдап отырған    үштік»,  «Оқиға картасы» әдістері А.В.С. деңгейіндегі оқушылардың әр қырынан ашылуына мүмкіндік берді.
Блум токсономиясына байланыстырып құрылған сабақ жоспары мен сыни тұрғыда ойлау қабілетін дамыту үшін берілген сұрақтар жауаптарымен сәйкес келе ме, жоқ па сабақ барысында анықталды.  А деңгейдегі                 оқушы өз білімін дәлелдей алатынын көрсетті. Жетелеу сұрақтары арқылы, жеке жұмыстар мен тапсырмалар беру арқылы сабаққа деген қызғушылығы мен топ арасында көшбасшылық қабілетін көрсете білді. Ал В.С. деңгейдегі оқушылардың ынтасын ашатын түрткі сұрақтарды қоя отырып, алға қарай ілгерілеуге жетеледі. В деңгейіндегі оқушы бастапқыда сұрақтарға онша араласпады, кейіннен оның белсенділік қабілеті арта түсіп, топпен тапсырма берілгенде топ басшының берген тапсырмасын өз деңгейінде, тіпті А.деңгейімен қатарлас орындап шығып, өзін көрсете білді. Оқушы үнін тыңдаған кезде А.В.С деңгейдегі оқушылар тақырыптағы кейіпкерлердің мінез-құлқын өзгертіп, сәл де болса мәтіннің мазмұнын жаңалап,тапсырмаға өздік жаңашылдық қосып, өз ойларынша аяқтағысы келетіндіктерін айтты. Мәтіндегі кейіпкерлерді ақылды, мейірімді қылып көрсетер едім деп тұжырымдады. Автордың қорытындысы мен кейіпкер мінезіне жаңа сыни пікірлерін білдірді.Оқыған шығарманы талқылау кезеңінде «Өз ұстанымыңды айқында» тәсілі арқылы «Қолдаймын», «Қарсымын», «Мен                үшін бұл күрделі сұрақ» деген сөздер төңірегінде қатысушылар пікірталас сұрағы бойынша өз ұстанымдарын анықтады.Қазіргі кезеңмен көп салыстыруға тырысты. Яғни, А.сыни тұрғыда ойлау қабілетінің жоғары екендігін аңғарта түсті. В деңгейдегі оқушы -
«Сабақта өзімді көрсете алмадым.» деген сенімсіздік, жасқаншақтық мінез көрсетті.Келесі сабақта белсендірек болатынын айтып өтті. С деңгейдегі оқушы алдағы уақытта рөлге салып ойнау, портрет салу, жұппен жұмыс жасауға, өзінің кино не ағылшын шығармаларындағы кейіпкелерімен байланыстыра айтқысы келетіндігі туралы ойымен бөлісті.Шығарманы оқығаннан тыңдап қорытынды жасағанды ұнататынын ортаға салды. С. деңгейлі оқушы «Менталды карта» әдісі бойынша тапсырмасында кілтті сөздер тармақтары арқылы шығарма идеясын аша білді. «Қабырғадағы рөл» тәсілі бойынша А.В.С.деңгейлі оқушылар белгілі бір мәтіндегі кейіпкердің сұлбасын салып,сұлбаның ішіне мәтіннің ішіндегі кездескен фактілерді, іс- әрекеттерді тізіп жазып, талдай білді.А.В деңгейлі пікірлері ұқсас келіп,С.деңгейлі оқушы мысалы аз болса да,тұжырымды жауап берді. Жалпы осы сабақтардан түйгенім: қазіргі кезде оқушылар шығарма оқуға құлшынысы төмендігін байқадым. Бұл-ағылшын мен математикаға пәніне деген қажеттілік пен қызығушылық.Оқушыларды қызықтыру үшін   шығармалардың қызықты  кезеңдерін ауызша түсіндіріп, сұрақтар бере отыра, жеңімпаздарға сыйлықтар тағайындалып отырылды.Немесе топтық тапсырмалар беріліп, жауаптары «Спиральді оқу», «Оқиға картасы» әдістері арқылы тексеріліп отырды. Мәтінмен жұмыс жасаған кезде «Оқиға картасы» әдісін пайдалануда  В.С. оқушылар мәтін бойынша ойын жүйелеп,  картаға сүйене отырып, мәтін мазмұнын ашты.      «Тыңдап отырған үштік» әдісінде  А.баяндаушы, В.сұрақ қоюшы және С.жазып алушы рөлін атқарды.А.-сөйлеуші – ақпараттың мазмұнын аша, түсіндірді, пікірін білдірді.В.-сұрақ қоюшы ақпаратқа қатысты сауалдар қойып, кейбір тұстарына  түсініктеме беруді сұрады.С.-жазып алушы қажетті жерлерін түртіп алып, әңгіме соңында өзіндік қорытынды            берді. Диалогтік оқытудағы зерттеушілік әңгіме арқылы А.В.С.  жоғары дәрежелі сұрақтар қою техникасы бойынша өздеріне керекті дағдыны қалыптастырды. Оқушылар зерттеушілік әңгімеге тартылғанда, өз ойларын дауыстап айта,болжамдарын ұсынып,талқылады.Талқылау кезінде тиісті контекстерді, өз идеясын ашатын пікірлерді пайдаланып, топ тарапынан қолдау күткенде тиісті сұрақтарға сүйене білді.                 
 Қазақстан тарихы пәні бойынша  А.Е.Нұрхаева  "XX ғасырдың басындағы қазақ зиялыларының көрнекті өкілдері" тақырыбына «Ұлтқа қызмет ету білімнен емес, мінезден» деген дәйексөзге ассоциация жазғызу арқылы тақырыпқа шықты. Оқушылар  «төрелер, зиялылар, жұмысшылар, шаруалар»  деп қазақ қоғамындағы әлеуметтік топтармен  байланыстырып топтарға бөлінді.  Жұмысқа  кіріспес бұрын топтардан ақпарат алу үшін «Кім? Қашан? Қайда? Мақсаты не? Нәтижесі қандай? »  тәсілі қолданылды.
 4  топ өздерiнiң өз әлеуметтік тобы туралы синквэйн әдiсi, постер, кластер  қорғады. Iс-әрекеттердi қорғау кезiнде, тақырыпты ашу барысында басында кей оқушылардың  ойларының  шашыраңқылығы байқалды. 
 Абай неге  «Дүниенің кілті орыста» деді? ,    "Болыс болдым мінекей, бар малымды шығындап", «Қараңғы қазақ көгіне, өрмелеп шығып күн боламын», «Оян, қазақ» деген дәйексөздер төңiрегiнде  топтар ойталқы жасады. Ұтымды жағы: 
-  А. деңгейі өз аргументтерiн қорғауында  Абайдың 7 қарасөзiн, қазақ зиялыларының ойларына тоқалғаны;
- Сыныптың басым бөлiгi орыс мектебiнен келсе де, бiздегі негiзгi пәндер ағылшын тiлiнде жүрсе де, қазақ тiлi пәнi аптасына екi рет  өтетiне қарамастан, оқушылардың пәнаралық байланыс жасап, осындай философиялық ойды жеткiзе бiлуiнiң өзi  мемлекеттiк тiлге, өзiнiң ана тiлiне деген сүйiспеншiлiгi, рухани мәдениетiмiзге деген құрметі.
  Сабақ барысында С деңгейі  топтық жұмыста ептеп белсенділігі көрiнді.  Сабақтың соңында  А,В,С сұхбатында  сабақтың топтармен жұмыс  өткiзу несiмен қызықты екендiгiн айтып өттi. 
  Әр сабақтарды жоспарлағанда «оқушылардың белсендiлiгi қандай болады? Оқушылардың оқу үдерiсiнде өзгерiс бар ма?» деген сұрақтарды басшылыққа алынды. Әр сабаққа дебат арқылы тарихи құжаттармен жұмыс жасауда оқушыларды талдау, өз көзқарасын дәлелдей алуға үйрету мақсаты қойылды. 
             2- сабақтың тақырыбы «Алаш» қозғалысы және қазақ ұлттық идеясы" болды. «Мәтіндегі деректерді қалай тиімді меңгертуге болады ?» деген зерттеу сұрағы беріліп,  «Мәтінді мағыналық бөліктерге бөлу», «Логикалық сызба құрастыру» әдіс-тәсілі пайдаланылды. Сабақ барысында А  деңгейі көшбасшылық қырын танытты. В,С деңгейі барлық жұмыста жоғары белсендiлiк танытты. 
В.,С., сабаққа  деген ынтасының сәл жоғарылағаны білінді. Оған дәлел: өз ойларын қорғаған кезде сыни пікір, өзара  бағалау , топта жұмыс жасау дағдылары. 
3-сабақтың тақырыбы - «Алаш Орда үкіметінің қызметі». Сабақта ПТМС әдісі қолданылды. Визуалды деректер арқылы алаш иделарын қалай зерттеуге болады деген зерттеу сұрағы қойылды.
А деңгейі сөз саптау шеберлiгi жоғары, В  деңгейі өз ойын терең жеткiзе білетіндігі, С деңгейі  топтық жұмысқа аса үлкен қызығушылығы байқалды.
    Ескеретін  тұс: тақырыптар өздігінен меңгеруге қиын деп оқушыларға  еркiндiк бере бермеуі. «Бiлiмнiң сапасы- беріліп сабақ түсіндіруде» деген мұғалім көзқарасы.  
      Осы іс-әрекеттi зерттеу үдерiсiнен күтiлетiн  нәтиже:
- мұғалiм сыныпта дебат әңгiменi жүйелi ендiредi;
- оқушынының  метасанасын қалыптастырады;   
- дебат әңгiменiң артықшылығын   оқушы    сезiну.
                                                                    
Қорыта келгенде, осы әдіс-тәсілдердің нәтижесінде біз оқушылардың білімдерін  кеңейте, қызығушылықтарын аша алдық, оқушылардың  өзiндiк пaйым-түciнiк,  зерттеушілік қaбiлeттepiн шығармашылық жұмыс арқылы дaмытуға тырыстық.
..Сабақты зерттеу- үнемі жүргізіліп отырған үдеріс болғандықтан, мектеп ұжымы үшін бұл дағдыланған үдеріс, себебі олар өздерінің оқытушылық қабілеттері мен шығармашылық тәжірибиесін үнемі дамыту үстінде болды.
Зерттеу сабағын өткізген мұғалім де, оны қадағалауына алған мұғалім де өзіне көп тәжірибе жинақтады. Бұл үдеріс мұғалімдердің қадағалау дағдыларын шыңдаумен қатар, оларға оқу үдерісін ішінен тануға, оқушылардың санасында жүріп жатқан ойлау үдерісін танып-білуге мүмкіндік берді. Қадағалау барысында жинақталған деректерді саралай келе алдағы жұмыстарды жақсартуға жоспар жасалды. Жинақталған деректерден мұғалім мен оқушының жетістіктері мен жетілдіру керек тұстары анықталып, олардың өзін-өзі реттеуге қалыптастырушы кері байланыстар берілді. Бір айналым өткеннен кейін жұмыс хаттамасы толтырылып, алдағы жұмыстарды жалғастырудың бағыты анықталды.Сабақты зерттеуде мұғалімдер өзара білім мен тәжірибе алмаса отырып, кәсіби қоғамдастық құруға септігін тигізді.Өткізілген іс-шараларда тек қана озық тәжірибелерді ғана көрсетіп қана қоймай, одан шығу жолын  іздестіруге бірлескен оқу жұмыстары да орын алады, бұл дегенімен кез келген мектептер мен әріптестер арасындағы ынтымақтастықты, білім берудегі жауапкершіліктің бар екендігін көрсетеді. Өз лицейімізде «Сабақты зерттеу» тәсілінің ұйымдастырылуы мен жүргізілу жолдарына шолу жасау барысында осындай артықшылықтары бар екендігін туралы тұжырым жасадық. Әрине, бұған жету үшін  кәсіби мамандардан құралған күшті команда қажет. Сабақты зерттеу-осындай мүмкіндіктерге жетуге көмектесетін үдеріс.
Дегенмен, бұл тәсілдің тиімділігінің жоғарылығын мұғалімдер түсінгенімен  қолдануда көптеген кедергілер де кездесті:
· Мектептерде тәжірибеден өту барысында белгілі бір кезеңде жақсы зерттеулер болғанымен, кейбір жағдайда аяқсыз қалу да кездесіп жатты;
·  Сабақты зерттеу барысында кездескен ең басты кедергінің бірі: зерттеуші мұғалімдердің өзара сабақтарына қатысуға кейбір жағдайда мүмкіндіктер болмады;
·  Таңдалған әдіс-тәсілдердің кейбірі  күткен оң нәтижеге жетпеді.
        Осындай кедергілерді ескере отырып, келесі оқу жылында сабақты зерттеу жұмысын ұйымдастыруда оны шешудің тиімді жолдарын да қарастырдық.
Баяндамамызды	А.Маркованың шығармашылық критерийіне сүйене отырып қорытындылауды жөн көрдік. А.Маркованың пайымдауынша, шығармашыл мұғалімге өз кәсібінің шекарасынан шыға алуы, сол арқылы өз тәжірибесін, еңбегін өзгерте алуы жатқызылады екен. Шығармашыл мұғалім үшін біреудің тәжірибесін қайталағаннан гөрі өз жаңалықтарын, білгендері мен түйгендерін басқаларға ұсына алуының, шығармашылық бағыттылықтың болуының мәні зор. Кәсібиліктің бірден келе салмайтындығы белгілі, оны әр мұғалім ерте ме, кеш пе меңгеруі тиіс.Сонымен қатар, А.Маркова мұғалімнің өз мамандығына бейімделу кезеңін:мамандыққа шығармашылық деңгейге жеткен кезең деп бөледі екен.Осылайша ғылым кәсіби құзыреттіліктің мұғалімнің, кәсіби дәрежесіне көтерілген мұғалімдердің жиынтық бейнесі ретінде қарастырған.Қоғам әрқашан да мұғалімге жоғары талап қояды.Біреуді үйрету үшін, өзің де одан да көп білуің керек...

